
Сайтимизга ўтиш учун OR-кодини 
телефонингиз орқали сканер қилинг.

■

ЎЗБЕКИСТОН ХАДКИГА НАВРЎЗ ТАБРИГИ
Азиз ватандошлар!
Жонажон юртимиз — Ўзбекистонимизга яшариш, баҳор 

ва гўзаллик байрами — Наврўзи олам кириб келмокда.
Ана шу кутлуғ айём — Шарқона янги йил билан сиз, 

муҳтарам отахон ва онахонларни, м унис опа- 
си н ги л л а ри м и з, сую кли ф арзанд ларим из, бутун 
халқимизни чин юрақцан самимий муборакбод зтаман.

Қалбларимиз шодлик ва қувончга тўлган мана шу нурли 
лаҳзаларда б а р ч а н ги зга  сиҳат-сал ом атл ик, 
хонадонларингизга бахту саодат, файзу барака тилайман.

Қадрли дўстлар!
Бугун кўп миллатли халқимиз дала ва қирларда, майдон 

ва хиёбонларда, табиат бағрида сайил-томошалар 
ўтказиб, Наврўз айёмини кугиб олмоқда.

Етти ёшдан етмиш ёшгача — барча юртдошларимиз 
катта шоду хуррамлик билан бир-бирини қутлаб, шу ёруг 
кунларга етказгани учун шукроналар айтмоқда.

Э л -ю р ти м и зн и н г таб ар рук за м и н и м и зга , она- 
д и ё р и м и зга  меҳри, ўзаро  аҳиллик, м е ҳр -о қи б а т  
фазилатлари янада яққол намоён бўлмоқца.

Шу дилбар фаслда табиатдаги ўзгаришларга уйғун 
бўлиб, жамиятимиз, ҳаётимиз ҳам ўзгариб, янгиланиб 
бормокда.

Янги-янги уй-жойлар, таълим, тиббиёт ва маданият 
масканлари, замонавий корхоналар, обод қишлоқ ва 
шаҳарлар юртимиз чиройига чирой қўшмоқда.

Наврўз фалсафаси, Наврўз қадриятлари — одамларнинг 
дарду ташвиши билан яшаш, кексаларга ҳурмат, муҳтож 
инсонларга эътибор ва ёрдам кўрсатиш, адолат ва 
халқпарварлик фаолиятимиз мезонига айланмоқда.

Биз эн г аввало онал арим из, аёлларим из ва 
фарзандларимиз, бутун халқимизни рози қилишни ўз 
олдимизга эзгу вазифа қилиб қўйганмиз. Ва бу олий 
мақсадга албатта эришамиз. Шунда ҳаётимиз янада обод 
ва фаровон, буюк Алишер Навоий бобомиз айтганларидек, 
ҳар кунимиз Наврўз бўлади.

Бугун миришкор деҳқон ва фермерларимиз катта орзу- 
ниятлар билан янги меҳнат мавсумини бошламоқдалар. 
Барчамиз йилимиз қутлуғ қелсин, ҳосилимиз мўл бўлсин, 
меҳнатингиздан барака топинг, деб уларни табриклаб, 
ишларига ривож тилаймиз.

Азиз дўстлар!
Мана, бир неча йилдирки, Бирлашган Миллатлар 

Таш килотининг қарорига мувофиқ Наврўз байрами 
халқаро миқёсда кенг нишонланмокда. -

Ҳақиқэтан ҳам, бу бетакрор байрам барча эзгу ниятли

инсонларни бирлаштиради, уларнинг қалбида энг ^зал  ва 
олижаноб туйғуларни уйғотади. Шу боис ҳам Наврўзи олам 
мустақиллик йилларида, миллати, тили ва динидан қатьи 
назар, диёримизда яшаётган барча юртдошларимизнинг 
ардоқли ва севимли байрамига айланди.

Бугун чет эл дипломатик корпус вакиллари, хорижий 
дўстларимиз ва ҳамкорларимиз Наврўз қувончини биз 
билан бирга баҳам кўрмоқдалар.

Фурсатдан фойдаланиб, азиз меҳмонларимизга, барча 
яқин ва у з о қ  давлатлар хал қларига  сам им ий 
табрикларимизни йўллаб, уларга тинчлик-осойишталик, 
равнақ ва фаровонлик тилаймиз.

Қадрли ва муҳтарам юртдошларим!
Мана шу мунаввар лаҳзапарда сиз, азизларга, бутун 

халқимизга эн г эзгу  тилакларимни изҳор этишдан 
бахтиёрман.

Шарқона янги йилимиз ҳар бир оила, ҳар бир хонадонга 
бахт ва қувонч олиб келсин!

Барча пок орзу-ниятларимиз амалга ошсин!
Юртимиз тинч, халқимиз омон бўлсин!
Наврўзи олам барчамизга муборак бўлсин!

-  Шавкат МИРЗИЁЕВ,
Ўзбекистон Республиксси Президенти

«АЗИЗ ВАТАНДОШЛАР. КАР КУНИНГИЗ НАВРЎЗ Б¥АСИН!»
М амлакатимиз бўйлаб байрам сайиллари давом этмоқда.

Наврўз — яшариш, янгила- 
ниш ва эзгулик айёми. У ман- 
гул ик тим соли , м еҳр -оқи б ат 
рамзи, бағрикенглик, саховат, 
ти н чл и к  ҳам да ф ар о вон л и к 
ифодасидир. Шу боис Наврўзи 
оламнинг ташрифи қалблари- 
мизга олам-олам қувонч бахш 
этади . Д а вл атим из раҳбари 
Шавкат Мирзиёевнинг “2018 йил- 
ги Наврўз умумхалқ байрамига 
тайёргарлик кўриш ва уни ўтка- 
зиш  т ў ғр и с и д а ” ги қарорид а  
таъкидланганидек, она-табиат- 
ни севиш ҳамда ардоқлаш, ҳаёт

гул то ж и  бўл м иш  и н со н н и  
қадрлаш, Ватанга муҳаббат ва 
садоқат каби э з гу  ғояларни 
ўзида мужассам этган Наврўз 
халқимизнинг энг қадимий, асл 
миллий байрамидир.

Табиат уйғониб, борлиқ ям- 
яшил тусга кирган, қушлар чу- 
ғур-чуғури қулоққа хуш ёқиб, 
кўнгилда .ззгу  ниятлар куртак 
ёзаётган шундай фараҳбахш дам- 
ларда бу бебаҳо байрамни бе- 
ҳад соғинганимизни англаймиз. 
Шу боис юртимиз узра катта хур- 
сандчилик билан тантана қили-

наётган Наврўзга хуш келдинг, 
дея пешвоз чиқмоқцамиз. 

Аслида, одамзод ҳамда таби-гм Сурур
атни бири-биридан айро ҳолда 
тасаввур этиш мушкул. Зеро, ҳар 
баҳорда табиат ўзининг кўрку чи- 
ройи, уйғониши билан инсон хат- 
ти-ҳаракатларига ҳам таъсир 
қилади. Буни шу кунларда юрт- 
дошларимизнйнг ободонлашти- 
риш у кўкалам зорлаш тириш  
юмушларига киришиб, а^алга

ошираётган хайрли ишларидаи 
ҳам англаш мумкин.

Қадим-қадимдан Наврўз нафа- 
қат яшариш ва янгиланиш айё- 
ми, шу билан бирга, Ватанга наф 
келтириш , э л -ю р тга  хизм ат 
қилиш дек улуғвор ниятларни 
амалга ошириш шодиёнаси си- 
фатида ҳам қадрлидир. Биноба- 
рин, давлатимиз раҳбарининг 
номи юқорида қэйд этилган қаро- 
рида айтилганидек, асрлар да- 
вомида эл-юртимизнинг олижа- 
ноб орзу-интилишларини ифода 
этиб келаётган Наврўз мустақил-

лик йилларида янгича маъно- 
мазмунга эга бўлиб, том маъно- 
да умумхалқ байрамига айланди.

Ушбу айём муносабати билан 
айни пайтда мамлакатимизнинг 
барча ҳудудида бўлганидек, пой- 
тахтимиз кўчалари, маҳаллалари- 
да ҳам Наврўз шукуҳи ҳукмрон. 
Ҳар бир масканда байрам халқ 
сайли тарзида нишонланмоқда. 
Х у с у с а н , “ Ў з э к с п о м а р к а з ” 
мажмуаси шодиёнага муносиб 
тарзда безатилган.

НАВРЎЗ
ДЎСТЛИК ВА 

ҲДМЖИҲАТЛИК 
БАЙРАМИ

Наврўз минтақамиз халкларининг қадимий 
ва умумий байрамидир.

Унинг моҳиятида дўстлик, аҳиллик, 
бағрикенглик, яхши кўшнилик каби олижаноб 
фазилатлар ўз ифодасини топган. Халқимиз 

азалдан бу байрамни дўсту яқ^нлари, 
қон-қардошлари билан бирга нишонлаган.

(Давоми 2-бетда).

Ўтган йили Наврўз 
к у н л а р и  Ў з б е к и с т о н  
Республикаси Президенти 
Шавкат Мирзиёев Қозо- 
ғистон  Республикасига  
давлат ташрифи билан 
борган эди.

Бу йил Қ о зо ғи сто н  
Республикаси Президенти 
Нурсултон Н азарбоев 

.Ў зб еки сто н  халқини 
Наврўз билан табриклаш 
м ақсад ид а  С ам арқанд 
шаҳрига ташриф буюрди.

Олий мартабали меҳ- 
монни Президент Шавкат 
Мирзиёев кутиб олди.

Самарқанд шаҳридаги 
Ф орум лар м ажмуасида 
икки давлат раҳбарлари- 
нинг учрашуви бўлди.

Қардош ўзбек ва қозоқ 
халқлари азалдан ёнма-ён 
яшаган, яхши кунларда 
ҳам, қийинчилик дамлар- 
да ҳам би р -б и ри н и  
қўллаб-қувватлаган. Бун- 
дай дўстлик ва аҳиллик бу- 
гунги кунда халқларимиз 
ўртасид аги  алоқаларга  
мустаҳкам асос бўлмоқца.

Ш авкат М ирзиёев ва 
Нурсултон Назарбоев та- 
шаббуси билан Ўзбекис- 
тон ва Қозоғистон ўртаси- 
даги ҳамкорлик янги бос- 
қичга кўтарилди. Мамла- 
катларимиз вазирлик ва 
идоралари, ҳудудлари 
ўртасид а ги  алоқалар 
ф аоллашди. Транспорт 
йўлаклари очилиб, темир 
йўл ва автобус қатновла- 
ри йўлга қўйилди.

М а д а н и й -гу м а н и т а р  
ҳамкорлик кенгайди. Санъ- 
ат ва маданият намоянда- 
лари, шоир ва ёзувчилар 
икки мамлакатдаги кўргаз- 
ма ва фестиваллар, мада- 
ний-маърифий тадбирлар-

да фаол иштирок этмоқ- 
да. 2018 йил Қозоғистон- 
да Ўзбекистон йили ўтка- 
зилаётгани халқларимиз 
ўртасидаги маданий ало- 
қаларни янада ривожлан- 
тиришга хизмат қилади.

Президентлар минтақа 
давлатлари, хусусан, Ўзбе- 
кистон  ва Қ о зо ғи стон  
ўртасидаги самимий муно- 
сабатлар ҳар қачонгидан 
ҳам мустаҳкамланиб бо- 
раётганини қайд этиб, че- 
гаралардаги енгилликлар 
икки мамлакат халқлари- 
нинг ўзаро борди-келдиси 
учун кенг йўл ва имкони- 
ятлар очгани, бунда энг 
катта мақсад бўлган халқ- 
ларим из р о зи л и ги га  
эриш ил ганини  таъ кид- 
ладилар.

Ўзбекистон ва Қозоғис- 
тон ўртасидаги ҳамкорлик- 
нинг бугунги ҳолати юқори 
баҳоланди, уни янада ри- 
вожлантиришга оид маса- 
лалар ю засидан ф икр 
алмашилди.

Нурсултон Назарбоев ва 
Шавкат Мирзиёев Ҳазрати 
Ҳизр мажмуасига ташриф 
буюриб, мустақиллигимиз 
асосчиси Ислом Каримов 
қабрини зиёрат қилди. 
Биринчи Президентимиз 
қабрига гул қўйиб, унинг 
хотирасига ҳурмат бажо 
'келтирдилар. Қуръон 
тиловат қилинди.

Қозоғистон Президенти 
давлатимиз раҳбари ҳам- 
роҳлигида Самарқанднинг 
диққатга сазовор жойла- 
рини томоша қилди.

Шу билан Қозоғистон 
Республикаси Президенти 
Нурсултон Назарбоевнинг 
мамлакатимизга ташрифи 
ниҳоясига етди.

ЎзА.

Ўзбекистон Республикаси Президенти 
Шавкат Мирзиёев Жаноби Олийларига
Муҳтарам Президент Жаноблари!
Наврўз байрами арафасида Хитой ҳукумати ва халқи 

номидан, шахсан ўз номимдан Сизни ва бутун Ўзбекистон 
халқини ушбу байрам билан муборакбод этишга ижозат 
бергайсиз.

Сўнгги йилларда Хитой — Ўзбекистон муносабатлари 
я н г и  с т р а т е г и к  д а р а ж а г а  к ў т а р и л д и ,  б у  
м ам лакатларим из ўртасид аги  анъанавий дўстлик 
ришталарига янги ҳаётий куч бағишлади. «Бир макон
— бир йўл» қ ў 1ум а  л ойиҳаси  д о и р а с и д а ги  икки  
томонлама ҳамкорлик изчил тараққий этмокда, халқаро 
ва м и н та қа в и й  м а са л а л а р д а ги  ўза р о  ал оқал ар  
м у с та ҳ ка м л а н и б  б о р м о қд а . И кки  то м о н л ам а  
муносабатларнинг жадал ривожланиши халқларимиз 
учун ф ойд али  б ўл м о қд а . Х и^ой — Ў зб е ки с то н  
муносабатларини ривожлантиришга алоҳида эътибор 
қа р а ти ш и м  ва С из бил ан  д ў с т л и кн и  ю кса к  
қадрлаш им ни  яна бир  бор таъ кидлаш га  иж озат 
боргайсиз.

Си Цэиньпин, 
Хитой Халқ Роспубликаси Раиси

* * *

Ўзбекистон Республикаси Президенти 
Шавкат Мирзиёев Жаноби Олийларига

Ҳурматли ПрезиДонт, азиз қардошим!
Ўлкаларимиз ўртасидаги қадим дўстлик, қардошлик, 

бирдамлик ва ҳамкорликни ўзида мужассам этиб, 
ке л а ж а к а в л о д л а р га  о тка з га н  Н аорўз б а й ра м и  
муносабати билан Сиз, Жаноби Олийларини ҳамда 
дўст ва қардош ўзбек халқини турк халқи ва шахсан 
ўз н о м и м д а н  э н г  с а м и м и й  ти л а кл а р и м  ила 
табриклайман.

Ҳурмат билан,
Режеп Таййип Эрдоган, 

Туркия Республикаси Президенти

Ўзбекистон Республикаси Президенти 
Шавкат Мирзиёев Жаноби Олийларига
Муҳгарам Шавкат Миромонович!
Уйғониш, яшариш ва янгиланиш фасли — Наврўз айёми 

муносабати билан самимий табрикларимни қабул қилгайсиз.
Мамлакатларимиз ўртасидаги мустаҳкам дўстлик ва 

муш тарак маънавий қадриятларга асосланган кўп 
томонлама муносабатлар халқларимиз манфаатлари 
йўлида янада жадал ривожланишига ишончим комил.

Ҳурмат билан,
Нурсултон Назарбоеп, 

Қозогистон Республикаси Президенти
* * *

Ўзбекистон Республикаси Президенти 
Шавкат Мирзиёев Жаноби Олийларига
Муҳтарам Шавкат Миромонович!
Қирғизистон халқи ва шахсан^з номимдан Сизни ҳамда 

Сизнинг тимсолингизда бутун Ўзбокистон халқини баҳор 
айёми — Наврўз билан самимий муборакбод этаман.

Наврўзни нишонлаш халқларимиз ўртасидаги кўп 
асрлик анъанавий дўстлик, яхши қўшнилик оа қардошлик 
алоқаларини мустаҳкамлашга хизмат қилади.

Биргаликдаги саъй-ҳаракатлар билан Қирғизистон ва 
Ўзбекистон ўртасидаги ўзаро ишонч оа англаш ув 
тамойилларига асосланган муносабатлар халқларимиз 
манфаатлари йўлида бундан бубн ҳам ривожланиб 
боришига ишонч билдиришга ижозат бергайсиз.

Эҳтиром ила,
Сооронбай Жээнбеков, 

Қиргизистон Республикаси Президенти
* * *

Ўзбекистон Республикаси Президенти 
Шавкат Мирзиёев Жаноби Олийларига

Муҳтарам Шавкат Миромонович!
Сизни оа биродар Ўзбекистон халқини баҳор ва 

уйғониш айёми — халқаро Наврўз байрами билан чин 
қалбимдан муборакбод этаман.

Умид қиламанки, мамлакатларимиз ўртасидаги дўстлик 
ва ўзаро манфаатли ҳамкорлик муносабатлари бундан 
буён ҳам Наврўзнинг ҳаётбахш ғояларидан илҳомланиб, 
изчил тараққий этиб боради.

Ҳурмат билан,
Имомали Раҳмон, 

Тожикистон Республикаси Президенти
* *  *

Ўзбекистон Республикаси Президенти 
Шавкат Мирзиёев Жаноби Олийларига
Муҳтарам Шавкат Миромонович!
Қадрли биродарим!
Халқаро Наврўз айёми муносабати билан Сизга ва Сиз 

орқали қардош  Ў збокистон  халқига  сам им ий 
табрикларимни изҳор этиш, фаровонлик ва равнақ 
тилашга ижозат боргайсиз.

Бир ноча минг йиллик тарихга эга Наврўз байрами 
моҳмондўстлик, яхши кўшнилик анъаналари бардавомлиги 
ва улуғ инсонийлик тамойилларини мужассам этган 
халқларимизнинг маънавий ва маданий бойлиги хисобланади.

Чуқур ҳурмат ила,

Гурбангули Бердимуҳамедов, 
Туркманистон Президенти
* * *

Ўзбекистон Республикаси Президенти 
Шавкат Мирзиёев Жаноби Олийларига
Муҳтарам Шавкат Миромонович!
Ўзим ва О зарбайжон халқи номидан Сизни оа 

Ўзбокистон халқини миллий оа маданий-маърифий 
қадриятларимизни ўзида мужассам этган Наврўз байрами 
билан самимий қутлайман.

Халқларимиз иродаси билан биз бундан бубн ҳам 
Озарбайжон ва Узбвкистон ўртасидаги дўстлик ва 
ҳамкорлик алоқаларини биргаликда мустаҳкамлаб 
боришимизга ишонч билдиришга ижозат бергайсиз.

Ҳурмат билан,
Илҳом Алиев, 

Озарбайжон Республикаси Президенти

Ўзбекистон Республикаси Президенти 
Шавкат Мирзиёев Жаноби Олийларига
Халқаро Наврўз байрами кириб келиши муносабати 

билан Афғонистон халқи номидан Сиз, Жаноби Олийлари 
ва биродар Ўзбекистон халқига ўзимнинг энг самимий 
табрикпаримни изҳор этаман.

М уш тар ак б а й р а м и м и з  билан яна бир  бор  
муборакбод этган ҳолда, мамлакатларимиз ўртасидаги 
ҳа м корл ик ва ал оқал а рн и н г ке н га й и ш и га  ишонч 
билдираман.

Муҳаммад Ашраф Ғани, 
Афгонистон Ислом Республикаси Президенти

*  * *

Ш унингдвк, Ўзбвкистон Рвспуб ликаси  
Првзиденти номига

Саудия Арабистони Подшоҳи 
Салмон ибн Абдулазиз Ол Сауд

Саудия Арабистони Подшоҳлиги ворис шаҳзодаси,
Бош вазирининг ўринбосари,
мудофаа вазири Мух^ммад ибн Салмон Ол Сауд

Индонезия Президенти Жоко Вадодо

Фаластин Президенти Мах^уд Аббос

БАА вице-првзиденти, Бош вазири,
Дубай амири Муқаммад ибн Рошид Ол Мактум

А ф ғо н и с т о н  и ж р о  ҳ у ку м а т и  р а ҳ б а р и  
Абдулла Абдулла

Кавказ мусулмонлари идораси раиси 
Оллохд|укур Пошшозода табрик йўллади.

Ўзбвкистон Рвспубликаси Президенти номига 
Наврўз муносабати билан самимий табриклар квлиши 

давом этмокда.

http://www.xs.UZ
mailto:lnfo@xs.uz

«АЗИЗ ВАТАНДОШЛАР.
ҲАР КУНИНГИЗ НАВРЎЗ БУЛСИН1»

М ам л акати м и з бўйлаб байрам  сайиллари давом этм о қд а .

^  (Давоми. Бош ланиш и 1 -бе тд а ).

Дошқозонларда қайнаётган сума- 
лак атрофида сочларига гулчамбар 
таққан қизалоқлар кулгиси, дўппи- 
сию чопони, белбоғи ўзига яраш- 
ган йигитчалар суҳбати, ҳаётнинг 
пасту баландини кўп кўрган, шу до- 
риламон кунларга етказгани учун 
Яратганга шукроналар айтаётган ну- 
ронийлар каломида Ватан ва унга 
бўлган чексиз муҳдббат мужассам.

2018 йил 21 март. “Ўзэкспомар- 
каз” мажмуаси Қорақалпоғистон 
Республикаси, Тошкент шаҳри 
ҳамда вилоятлардан келган меҳмон- 
лар, Ўзбекистон Республикаси Олий 
Мажлиси Сенати аъзолари, Қонун- 
чилик палатаси депутатлари, ҳуку- 
мат аъзолари, нуронийлар, фан, ма- 
даният, санъат, спорт намояндала- 
ри, тадбиркорлар, турли соҳаларда 
меҳнат қилаётган юртдошларимиз, 
ёшлар, мамлакатимизда фаолият 
кўрсатаётган хорижий давлатлар эл- 
чихоналари ва халқаро ташкилотлар 
вакиллари билан янада гавжум.

Ўзбекистон Республикаси 
Президенти Шавкат Мирзиёев маж- 
муага ташриф буюради.

Карнай-сурнай садоси янграб, 
байрамнинг асосий тантаналари 
бошланади. Шўх-шодон наволарда 
ҳаёт абадийлиги ҳамда гўзаллиги 
васф этилади. Мажмуа йўлаклари 
бўйлаб ҳар бир ҳудуднинг ўзига хос- 
лигини кўрсатувчи павильонлар ўрин 
олган. Уларда вилоятларимизнинг 
анъаналари, урф-одатлари, турли 
кэндолатлар, ноз-неъматлар, ҳунар- 
мандчилик маҳсулотлари намойиш 
қилинаяпти. Ҳалим, кўксомса, 
кўкчучвара сингари Наврўз таомла- 
ридан татиб, дилларда шукрона уй- 
ғонади. Давлатимиз раҳбари ҳар 
бир вилоят учун ажратилган жой- 
ларга бориб, уларнинг чиқишларини 
кузатди, сўриларда суҳбатлашиб 
ўтирган нуронийлар, онахонлар, 
ёшлар билан кўришди, самимий 
ҳол-аҳрол сўрашди.

Оҳангларга уйғун тарзда асосий 
саҳнада ўрнатилган улкан монитор- 
ларда серқуёш диёримизнинг маф- 
тункор ва гўзал табиати, яшнаган 
чаманзорлар жамоли, шошқалоқ 
жилғалар акс этганини кўриб, 
осмони мусаффо, замини ҳосилдор, 
суви зилол, тупроғи табаррук ана 
шундай гўзал юртда яшаётганинг 
билан фахрланасан киши.

Нафақат марказий шаҳарлар, 
балки энг чекка қишлоқларда хэм 
қад ростлаётган бинолар, мактаб, 
боғча, Ёшлар марказлари халқимиз- 
нинг юксак бунёдкорлигидан нишо- 
надир. Аҳоли турмуш фаровонлиги- 
нинг тобора юксалиб бораётгани чу- 
қур ҳамда пухта ўйланган мақсад ва 
муддаоларнинг ҳаётбахш самараси- 
дир. Бошкдча айтганда, “Халқ дав- 
лат идораларига эмас, давлат идо- 
ралари халқимизга хизмат қилиши 
керак”, деган эзгу ғоя қалблардан 
жой олиб, ўзининг ёрқин натижаси- 
ни бераётганини ҳаётнинг ўзи яққол 
тасдиқламоқца.

Президентимиз ташаббуси билан 
кейинги бир ярим йилда олиб бо- 
рилган ислоҳотлар туфайли олам- 
шумул ўзгаришларга гувоҳ бўлмоқ- 
дамиз. Тасаввуримизга сиғмайди- 
ган, тушимизга ҳам кирмаган янги- 
ланишлар ҳаётимизга шиддат би- 
лан кириб келмоқдаки, буни нафа- 
кдт шу азиз ва жоиажон Ўзбекис- 
тонда яшаётган турли миллатлар 
•ҳамда элатлар вакилари, шу билан 
бирга, халқаро ҳамжамият ҳам тан 
олиб, эътироф этмоқоа.

Ўзбекистоннинг ташқи сиёсати- 
да Марказий Осиё — бош устувор 
йўналиш тамойили ҳаётга изчил тат- 
биқ қилиниши минтақада мутлақо 
янги сиёсий муҳит яратиш, ўзаро 
ишонч ва яхши қўшничилик асоси- 
даги алоқаларни мустаҳкамлаш им- 
кониии берди. Шу асосда сувдан 
оқилона фойдаланиш, чегара, 
транспорт кэгновини кэйта тиклаш 
ҳамда кенгайтириш каби кўплаб ио- 
зик масалаларга ечим топилди.

Россия ва МДҲцинг бошқа мам- 
лакатлари, Хитой, АҚШ, Жаиубий 
Корея, Туркия, Европа ҳамда Осиё- 
даги бир қатор давлатлар билаи 
ўзаро манфаатли ҳамкорлик свзи- 
ларли даражада мустаҳкамлаиди. 
БМТ, ЕХҲТ, ШҲТ, ИҲТ ва бошкд ну- 
фузли халкэро ташкилотлар билан 
шериклик муносабатлари сифат жи- 
ҳатидан яиги босқичга кўтарилди.

— Наврўз байрамини Узбе- 
кистонда кугиб олаётганимдан ғоят

мамнунман, — дейди Хитой Халқ 
Республикасининг мамлакатимизда- 
ги Фавқулодца ва мухтор элчиси 
Цзян Янь хоним. — Шу кулай фур- 
сатдан фойдаланиб, барча ўзбе- 
кистонликларни ушбу ажойиб айём 
билан қутлайман. Давлатларимиз 
ўртасидаги ҳамкорлик тобора кен- 
гайиб, стратегик шериклик юксак 
даражага кўтарилаётир. Барча со- 
ҳада йўлга қўйилган изчил ва 
мустаҳкам алоқалар келгусида яна- 
да жадал ривож топишига ишона- 
ман.

Халқаро молия институтлари 
билан ҳамкорлик алоқалари 
кучаймоқда. Тошкент шаҳрида Ев- 
ропа тикланиш ва тараққиёт банки- 
нинг офиси қайта иш бошлади. 
Халқаро валюта жамғармаси, Жаҳон 
банки, Осиё тарақк|1ёт банки, Ислом 
тараққиёт банки, Осиё инфраструк- 
тура инвестициялари банки билан 
ҳамкорлик янгича асосда йўлга 
кўйилди.

2017 йилда 200 дан ортиқ халқа- 
ро шартномалар, шуиингдек, сав- 
до-иқтисодий ҳамда инвестициявий 
соҳдларда қиймати қарийб 60 мил- 
лиард АҚШ долларига тенг кели- 
шув ва битимлар имзоланди.

— Наврўз — азал-азалдан Шарқ 
халқлари томонидан байрам қилиб 
келинган, — дейди Ўзбекистон 
Республикаси халқ артисти 
Муҳаммадали Абдуқундузов. — 
Ушбу байрам кунлари қўни-қўшни- 
лар бир-бирини йўқлагани, бирга- 
ликда, аҳил-иноқ бўлиб сумалагу 
турли баҳорий таомлар тайёрлашга

чиси — қалдирғочлар вижир-вижи- 
ри, шаршара садоси, булбуллар хо- 
ниши эшитилади, гуллар очилиши- 
ни ифодаловчи рамзий лавҳалар 
кўзга ташланади. Саҳналарда мам- 
лакатимизда истиқомат қилаётган 
турли миллат ва элатлар вакилла- 
рининг бадиий дастурлари намойи- 
ши дўстлик ҳамда биродарлик та- 
раннумига уланиб кетди.

2018 йил мамлакатимизда 
Президентимиз таклифи асосида 
“Фаол тадбиркорлик, инновацион 
ғоялар ва технологияларни қўллаб- 
кувватлаш йили” деб номланди. Бун- 
дай эзгу ташаббус халқимиз, кенг 
жамоатчилик томоиидан катта 
хурсандчилик билан кутиб олинди.

...Ҳар қандай байрам болажон- 
лар билан янада файзли, янада ма- 
роқли. Наврўз тантаналарида ҳам 
болажонлар ўзларинииг беғубор чи- 
қишлари ила кўнгилларга завқу шавқ 
улашди. Улар мусаффо орзуларни, 
ҳдёт иашидасини баралла куйлаш- 
ди.

Фарзандлар таълим-тарбиясига 
юксак ғамхўрлик кўрсатиш давлати- 
миз раҳбарииинг доимий эътибори- 
да. Бу қуйидаги рақамларда ҳам 
яққол намоёндир; 2017 — 2021 йил- 
ларда Ўзбекистон Республикасиии 
ривожлантиришнинг бешта устувор 
йўналиши бўйича Ҳаракатлар стра- 
тегиясида белгиланган вазифалар- 
даи келиб чиқиб, 2018 йилда янги 
таълим муассасалариии қуриш, мав- 
жудларини таъмирлашга алоҳида 
аҳамият қаратилмокда. Ўқувчилар- 
нинг сифатли таълим олишлари учун

китоб мутолааси, музей, театр 
ҳэмда тарихий обидалар ва табиат 
масканларига саёҳат қилиш — ички 
туризмии ривожлантириш учун кулай 
шароит яратилади. Ҳафтанинг шан- 
ба кунлари таълим муассасаларида 
ўқдечиларнииг қизиқишлари ҳамда 
ота-оиаларнинг хоҳиш-истакларидан 
келиб чиққан ҳолда, турли тўгарак- 
лар, спорт секциялари ва маъиа- 
вий-маърифий тадбирлар ташкил 
этилади.

Жойларда ўқитувчиларга бўлган 
эҳгиёжни қоплаш мақсадида Тош- 
кент вилояти Чирчиқ давлат педа- 
гогика институти ташкил қилиниб, 
жорий ўқув йилида 750 нафар йи- 
гит-қ^13 ана шу олий ўқув юртининг 
талабаси дегаи юксак шарафга ноил 
бўлди. Низомий номидаги Тошкент 
давлат педагогика уииверситетининг 
Термиз, Термиз давлат универси- 
тетининг Денов филиаллари очил- 
ди. Шу билан бирга, республика- 
мизнинг 15 та олий таълим муасса- 
сасида ташкил этилган махсус сирт- 
қи бўлимларда 9 мингдан ортиқ ўрта 
уахсус маълумотга эга педагоглар- 
нинг олий маълумот олишига имко- 
ният яратилди.

Д а в л а ти м и з  р а ҳ б а р и н и н г
2017 йил 30 сентябрдаги “Мактаб- ' 
гача таълим тизими бошқарувини 
тубдан такомиллаштириш чора-тад- 
бирлари тўғрисида”ги Фармонида 
соҳа олдидаги долзарб вазифалар 
хэмда устувор йўналишлар белгилаб 
берилди. Ўзбекистон Республикаси 
Мактабгача таълим вазирлиги таш-
КИЛ Қ^1ЛИНДИ.

2017 — 2021 йилларга мўлжал- 
лаигаи Дастур асосида боғчалар 
қуриш ва рекоиструкция қилиш иш- 
лари жадал давом эттирилади.
2018 йил Давлат бюджетидан 
427 боғчада қурилиш-таъмирлаш 
ишларини бажариш учун 771 мил- 
лиард сўмлик маблағ ажратилади.

Хусусий боғчаларга катта имти- 
ёзлар берилди, жумладан, 2018 йил 
1 январдан бошлаб, 5 йил давоми- 
да хусусий боғчалар томонидан та- 
биий газ ва электр энергияси учун 
сарфлаиадиган маблағнинг ярми 
Давлат бюджети ҳисобидаи қопла- 
иади. Бу уларга тўланадиган тўлов- 
лар ошиб кетмаслигини таъминлай- 
ди.

Наврўз тантаиаларида жўшқин- 
лик, ёшлик, шижоат тараннум 
қилинган қўшиқлар барча-барчани 
рақсга чорлайди.

— Юртимизда Наврўзи олам кат-

Сарвор ЎРМОНОВ, Аьло АБДУЛЛАЕВ, Оқил ҒУЛОМОВ (ЎзА) олган суратлар.

киришгани, эиг муҳими, меҳр^ 
оқибатни улуғлагаии нақадар ибрат- 
лидир. Юртбошимиз бугун ушбу 
мажмуада бўлиб, ҳэр бир вилоят ва- 
килларининг ёнига бориб, уларни 
қутлашидан жуда мамнун бўлдик. 
Қолаверса, қўшни давлатлар билан 
борди-келди, хэмкорликдаги ишла- 
римизга йўл очилганидан ҳар бири- 
миз хурсандмиз. Эзгу ташаббус, 
қатъий азму шижоат туфайли Қозо- 
ғистон, Қирғизистон, Тожикистон, 
Туркмаиистон каби қон-қэрдош мам- 
лакатлар билаи ўзаро муиосабатла- 
римиз олий даражага кўтарилди. 
Кэдимдаи қуда-анда, оға-ини бўлиб 
келган халқларимиз Наврўз кунла- 
рида бир-бирига талпинмокда, меҳ- 
моидорчиликларни амалга оширмоқ- 
да. Бир-бирини соғинган инсонлар- 
нинг ўзаро дийдорлашувига нима ет- 
сии?! Бу ҳэқца ҳозир давлатимиз 
раҳбари билан кўришгацда хэм қуво- 
ниб дил сўзларимизни билдирдик.

— Куни кеча ака-укалар, оила- 
миз, фарзандларимиз билаи қўшни 
Тожикистоининг Паижакентида 
яшовчи қэриндошларимизии кўриб 
келдик, бугуи эса Тошкентдамиз, — 
дейди Ургуг туманииинг Манғито- 
бод маҳалласида яшовчи Акбар 
Сиддиқов. — Яқииларимизни кўрма- 
гаиимизга 20 йилдан ошибди. Че- 
гарадан ўтаётиб, у ердагиларнииг 
хушмуомаласидаи бир қувонган 
бўлсак, тожикистонликлариинг 
Президентимиз Шавкат Мирзиёев 
ҳақида жўшиб гапиришларидан яна- 
да хурсанд бўлдик. Соғинган жигар- 
ларимизии кўзда ёш билаи бағри- 
мизга босдик. Наврўз баҳона учра- 
шиб, байрам килдик. Юртбошимиз- 
дан миннатдормиз, Йўлларни очиб, 
қалбларии туташтирган, мииг- 
мииглаб кўнгилларга шодлик ҳэдя 
этгаи инсонлар ҳамиша омон 
бўлишсин.

...Кўркам мажмуа узра баҳор эл-

шарт-шароитларни яхшилаш мақса- 
дида 67 минг 549 ўқувчи ўрнига 
мўлжалланган 21 умумтаълим мак- 
табини янгидан қуриш, 221 тасини 
реконструкция қилиш, 93 та мак- 
табни капитал таъмирлаш кўзда 
тутилган.

Президентимизнинг ҳудудларда 
ижтимоий-иқтисодий ислоҳотлар 
билаи танишиш юзасидан ташриф- 
лари давомида берган топшириқ- 
ларига мувофиқ, ўқувчиларнинг му- 
айян фанлар бўйича иқтидорини 
рўёбга чиқариш учуи Нукус шаҳри- 
да Ўзбекистои Қаҳрамоии Ибройим 
Юсупов, Кэрши шаҳрида Ўзбекис- 
тон Қаҳрамони Абдулла Орипов, 
Жиззах шаҳрида Ҳамид Олимжон ва 
Зулфия, Андижон шаҳрида 
Муҳаммад Юсуф, Мирзо Улуғбек 
туманида Ал-Хоразмий иомидаги их- 
тисослаштирилган умумтаълим 
муассасалари ташкил этилди. Бун- 
дан ташқэри, ўқувчиларда хдрбий- 
ватанпарварлик, Ватанга садоқат 
туйғуларини шакллаитириш мақсади- 
да республика бўйича яиа 56 та их- 
тисослаштирилган макгаб очилади.

Шунингдек, бола тарбиясида 
оила институтинииг ролини ошириш, 
ота-оналарга фарзандлари тарбия- 
си билан шуғулланишлари ҳамда 
мулоқот қилишлари учун кенг имко- 
иият яратиш, ота-оиа ва фарзанд- 
лар ўртасида меҳр-оқибат туйғула- 
рини ривожлантириш, бошлаиғич 
синф ўқувчиларииинг ўқув юклама- 
сиии камайтириш мақсадида жорий 
йилиииг 1 мартидаи бошлаб рес- 
публикадаги барча умумтаълим мак- 
табининг 1-синф ўқувчилари ҳэф- 
тасига 5 куилик ўқиш тизимига ўтка- 
зилди. Яиги ўқув йилидаи эътибо- 
ран 2 — 4-сиифларни ҳам ҳафтаси- 
га 5 кунлик ўқиш тизимига ўтказиш 
кўзда тутилаяпти.

Натижада ўқувчилар ота-оналари 
билан кўпроқ бирга бўлади, оилада

'та хурсандчилик ила тантана қилин- 
моқда. Одамларнинг юз-кўзидаги 
шодлик, ёшларимиз нигоҳидаги ши- 
жоатни кўриб, шу кунларга етказга- 
нига шукр, дейсан киши, — дейди 
Наманган вилояти, Поп туманида 
яшовчи Садирдин ота Зайииддинов.
— Бундай пайтларда гина-кудурат- 
лар уиутилиб, қўии-қўшнига, эл-юрт- 
га яхшилик қилингаи. Бағрикенг ва 
меҳмондўст халқимиз ўзига раво 
кўрган эзгу тилакларни доимо ўзга- 
ларга ҳам раво кўради. Байрам шу- 
куҳи юртимизда кезиб юрган шу 
файзли дамларда беихтиёр бола- 
лигимни эсладим. Биз яшайдигаи 
маҳэллада тепалик бўларди. Баҳор 
келиб, ер бўз кўйлагини яшилига 
алмаштириши билан биз, болалар 
тепадан бери келмай қўярдик. Кун- 
дузи чиллак ўйнаб, кураш тушар- 
дик, қороиғи тушиши билан бекии- 
мачоқ ўйинига берилиб котардик. 
Наврўз куни ҳамма гўё болага ай- 
ланарди — оппоқ соқоли кўксини 
қоплагаи кексалар ҳам бизга ўхшаб 
чиллак ўйиарди, Улариинг ўзаро 
ҳазил-ҳузуллари, қочиримларини 
эшитиб, бир тушуниб, бир тушуи- 
май мириқиб кулардик, Бу “катта 
болалар”дан биз ғирромсиз, бир- 
бирига ён бёриб, баъзан шерикни 
аяб ўйин ўйнаш сабоғини олар эдик. 
Аиа шу қадриятларимиз яна тиклан- 
ди. Унинг файзу баракоти туфайли 
юртимиз тобора ободоилашиб, тур- 
мушимиз фаровонлашиб бормоқда, 
Шу боис бугуи биз уии хуррамлик 
билан нишонлаяпмиз, Беб^о бай- 
рамимизнинг умри боқий бўлиши- 
ни тиламоқцамиз.

— Президентимиз павильонимиз- 
га келиб, ХЭР биримизни байрам би- 
лан табрикладилар, ҳуиармандчилик 
маҳсулотларимизии диққат билан 
кузатдилар, — дейди пойтахтимиз- 
да ўтказилгаи байрамда иштирок 
OTHUj учун Навоий оилоятидан кел-

ган Ғулом Турсунов. — Бундан бо- 
шимиз осмонга етди. Наврўз ажиб 
хурсандчилик билан ўтказилаяпти. 
Очиғи, ёи-атрофдаги гўзалликдан, 
жозибадан ҳайратдамиз. Ватани- 
мизга кўз тегмасин, ҳамиша гуллаб- 
яшнасии.

Озод ва обод юртимизда амалга 
оширилаётган бундай эзгу ислоҳот- 
лар муваффақияти, аҳоли турмуш 
даражаси ҳамда ҳаёт сифатини 
ошириш бўйича эришилган ютуқлар 
етакчи халқаро ташкилотлар ва экс- 
пертлар ҳамжамияти томонидан 
кенг эътироф этилиб, холисона ба- 
ҳоланмоқда. Чунончи Бирлашгаи 
Миллатлар Ташкилоти томонидан 
“Дунёнинг энг бахтли мамлакатла- 
ри — 2018” мавзуида тадқиқот ўтка- 
зилди. Ҳар қэйси мамлакатнинг ўз 
фуқароларини бахтли ҳаёт билан 
таъминлаш қобилиятини ифодалай- 
диган ушбу индекс бўйича Ўзбе- 
кистон 156 давлат орасида 44, Мус- 
тақил Давлатлар Ҳамдўстлигида эса
1 -ўринни эгаплади.

...Наврўзни “Миллий анъаналари- 
мизни намойиш қилувчи кўзгу”, дей- 
миз. Бунинг исботи тариқасида 
Наврўз удумлари — арқои тортиш, 
чиллак, “Оқтеракми, кўктерак” син- 
гари азалий ўйинлар ўйналади. Мас- 
харабозлар, қўғирчоқбозлар, ёғоч от 
ўйнатувчилар ҳам ўз истеъдодлари- 
ни кўрсатадилар. Эл ардоқлаган 
санъаткорлар ижросидаги халқ 
қўшиқлари, лапар, айтишувлар, ёр- 
ёру яллалар ёшлар томонидан 
талқии қилинади. Катта ашулалар 
айтилади.

Жумладан, пойтахтимизнинг бар- 
ча маданият ва истироҳат боғлари- 
даги сайилларда ҳам халқ ўйинла- 
ри ҳамда қўшйқлари, миллий анъа- 
иаларимизу қадриятларимизнинг 
яигича қирралари кашф этилаётга- 
ни миллий маънавиятимиз илдизи 
нақэдар мустаҳкам, кенг қамровли 
эканлигиии исботламоқца. Биноба- 
рин, тантаналарда ҳар бир ҳудуд- 
нинг ўзига хос удум ва анъаналари 
кўз-кўз қилииди. “Ёр-ёр”, “Шундай 
замон қайда бор?” , “Ҳакалакам 
ўйнасамми?”, “Бўш келма”, “Гулсаи- 
диқ”, “Ҳей, жўралар” каби кўшиқ- 
лар, “Урчуқ” рақси сингари ноёб на- 
муналар байрамга ўзгача шукуҳ 
қўшди.

Оилалар мустаҳкамлиги, юрт 
ободлиги, ижтимоий фаровонлик, 
жумладаи, умр н^риш давомийлиги 
борасида ҳам Узбекистои жаҳои 
ҳамжамиятида ўзгалар ҳавас қила- 
диган ўринни мустаҳкам эгаллаган. 
)^ қи м и з  манфаатини ўйлаб, узоқ- 
ни кўзлаб олиб борилаётгаи сиё- 
сат, ғамхўрлик эвазига қўлга кири- 
тилган бундай ютуқлардан ҳар би- 
римиз ғурурланиб, бошимизни ба- 
лаид кўтариб яшашга ҳақлимиз. 
Зеро,'амалга оширилаётган исло- 
ҳотлар, маънавий қадриятларимиз- 
га эътибор, келажак ворислари учун 
яратилаётган шарт-шароиту ғамхўр- 
ликлар, аҳоли саломатлигиии асраш 
борасидаги туб бурилиш — булар- 
нинг барчаси халқимиз маифаати, 
унинг қадрини юксалтиришга қара- 
тилган эзгулик шарофатидандир.

Ватан ҳамда истиқлол, тинчлик 
ва дўстлик шеъру қўшиқларда, му- 
сиқа хамда рақсларда баралла мадҳ 
этилади. Тароиалар, байрам жози- 
баси дилларга олам-олам шодлик 
улашади. Наврўз таровати бутун юрт 
узра, қалблардан-қэлбларга кўчиб 
юраверади. Жойларда, маҳаллалар- 
да, мамлакатимизнинг энг чекка 
қишлоқларида ҳам халқ сайиллари 
давом этади.

Ў зб е ки сто н  Р еспубл икаси  
Президенти Матбуот хизматининг 
хабар беришича, Президеит Шавкат 
Мирзиёев шу куниинг ўзида 
Самарқэнд шаҳрида ўтказилаётган 
Наврўз ш одиёиаларида  ҳам 
иштирок этди.

Алишер Навоий иомидаги мар- 
казий маданият ва истирохэт боғи- 
да вилоятиинг салоҳияти, шаҳар 
ҳамда тумаиларнинг кўргазмалари, 
сахна кўрииишлари намойиш қилин- 
ди.

Давлатимиз раҳбари вилоят жа- 
моатчилиги, нуроиийлар, фаоллар, 
ёшлар билаи суҳбатлаи^иб, барча- 
ии байрам билан яна бир бор таб- 
риклади. Самимий мулоқот чоғида 
мамлакатимиздаги ислоҳотлар, 
одамлар ҳаётидаги ўзгаришлар 
ҳақида сўз борди.

Шавкат Мирзиёев мазкур боғда 
ўриатилган Алишер Наооий ва 
Абдураҳмон Жомий ҳайкаллари 
пойига гул қўйди,

Ўзбек ҳамда тожик адабиётииинг 
буюк иамояндалари бўлгаи ушбу 
шоирлар замоидош, ҳамфикр 
бўлгаи. Уларнииг адабий мероси бу- 
гунги кунда Ўзбекистон ва Тожикис- 
тои халқлари ўртасидаги дўстлик 
ҳамда қардошлик алоқаларини 
мустаҳкамлашда муҳим маиба бўлиб 
хизмат қилмоқца.

Самаркэиддаги байрам шодибиа- 
ларида тожикистонлик меҳмоилар 
ҳам кэтнашди. Прозидеитимиз улар 
билан суҳбатда аждодларимизиинг 
маъиавий мероси халқларимизиииг 
умумий бойлиги экани, уии ўргаииш 
азалий дўстлик ва яхши қўшничи- 
лик муносаба^ларини мустаҳкамла- 
шиии таъкидлади,

Мақсуд Ж ОНИХОНОВ,
«Халқ сў1И» мукбири.

Шарқона янги йил  —  Наврўзи олам 
юртимизнинг барча ҳудудида катта шоду 
хуррамлик ҳамда улкан меҳнат натижалари 
билан кутиб олинди. Байрам сайилларида, 
турли тадбирларда шу фаровон кунларга 
шукроналар айтилди. Жойларда айёмга 
туҳфа сифатида янги бино ва 
иншоотларнинг фойдаланишга 
топширилгани, қатор эсда қоларли 
акцияларнинг ўтказилгани халқимиз 
қувончига қувонч қўшди.

Чексиз ҳаяжонлар, 
ёрқ^1н таассуротлар

Байрам сайиллари Нукус шаҳридаги “ Истиқлол” 
болалар маданият ва дам олиш боғи, И. Савицкий 
иомидаги Қорақалпоқ давлат саиъат музейи ҳамда 
“ Ёшлар маркази” қошидаги майдонларда, шунииг- 
дек, барча ҳудудда кўтариики руҳда бўлиб ўтди. 
Хусусан, Бердақ иомидаги Қорақалпоқ давлат ака- 
демик мусиқали театри, Нукусдаги 12-болалар му- 
сиқа ва санъат мактаби ўқувчилари, бахши-жиров- 
лар, дорбозлар ҳамда шоирларнинг чиқишлари, 
спорт ўйинлари томошаси йиғилганларга завқ-шавқ 
бағишлади.

Дошқозонда сумалак... 
Атиги 5 тонна

Сумалак сайли Наманган вилоятида бўлиб 
ўтган айём тадбирларига ўзгача шукуҳ бағиш- 
лади. Бу ерда ўрнатилган улкан дошқозонда
5 тонна сумалак тайёрланиб, шаҳар аҳли ва 
меҳмонларга тарқатилди.

Самимий меҳмондўстлик 
оҳанрабоси

Бухоро шаҳри кўчалари бўйлаб ташкил этил- 
ган сайилларда нафақат ю ртдош ларимиз, бал- 
ки кўплаб хорижликларни ҳам учратиш мумкин 
эди.

— Ю ртингизга саёҳатимиз айии шундай шукуҳ- 
ли, тароватли кунларга тўғри келганидан хурсанд- 
миз, — дейди тунислик Латифа Герад. — Бир неча 
кун давомида Хива, Самарқанд каби шаҳарларин- 
ги зн и  а й л а н д и к . Ҳ озир  Б ухо р о д а м и з . 
Диёриигизнинг қаерида бўлмайлик, ҳамма жойда 
самимий ва меҳмондўст одамларии учратдик. Улар 
билан Наврўзи оламни биргаликда иишонлагани- 
миздаи мамнунмиз.

Замонавий санъат саройига 
хуш келибсиз

Термизда шуидай санъат кошонасини бунёд этиш 
учун 132 миллиард сўмликдан ортиқ маблағ сарф- 
ланди. 32 гектар майдондаи иборат ҳудуд ободои- 
лаштирилиб, кўркам ва гўзал гўшага айлаитирилди. 
Шу билан бирга, 3 мииг ўринли Амфитеатр биноси, 
рангли фаввора қурилди. Миллий ҳамда замонавий 
архитектура уйғунлиги асосида қад ростлаган маз- 
кур бино энг илғор техника ва технологиялар билан 
жиҳозлаигаи.

Омонлик, омонлик ~  
ҳеч кўрмайлик ёмонлик

Фарғоианинг гўзал гўшаларидан бўлган Шоҳи- 
мардон ва Ёрдон қишлоқларида Наврўз байрами 
қиру адирлар, кенг яйловлар бағрида ўтказилди. 
Ёши улуғ иисонлар шу кунларга етказганига шук- 
роиалар айтиб, “Омоилик, омонлик — ҳеч кўрмай- 
лик ёмонлик” , дея иият қилишди.

— Сумалак тайёрлаётгаида шу кунларга етказ- 
гаиига шукроиа айтиб, эл-юртга омонлик, экин- 
тикинга барака тиладик, — дейди Ҳамроби ая. — 
М ииг ш укр, Ватаиим из тинч, д а стурхоним из 
файзли, фарзандларимиз соғ-саломат. Ҳамма ўз 
юмуши билан банд. Эртаиги кундан кўнглимиз 
тўқ. Х алқим изнииг шундай кунлари бардавом 
бўлсин.

Ҳазораспда янгиланиш фасли
Хоразм вилоятида ҳам байрам муносабати билан 

қатор иншоотлар фойдаланишга топширилди, Жум- 
ладан, Ҳазорасп тумаиида трикотаж маҳсулотлари 
ишлаб чиқарувчи замонавий корхона ишга туширил- 
ди. “Қувончбок-Маи1ҳура" МЧЖ томоиидан 850 мил- 
лион сўмлик иннестиция киритиш эвазига барпо 
этилган корхонада 20 нафар хотин-қиз иш билаи 
таъминланди, Туманнинг Бўстои қишлоғида 100 ўрин- 
ли мактабгача таълим муассасаси очилиши ҳам 
ах;олига байрам туҳфаси бўлди.

Маънавият ошёнлари 
22 тага кўпайди

Олмалиқ шаҳридаги сайилда Тошкоит вилояти 
шаҳар na тум анларииинг ўзига  хос урф -одат 
ҳамда аиъаналари иамойиш қилинди. Паркент- 
нинг мадор сом саси , Б айтқўр ғониииг буғдой 
гўжаси, Оҳангароннииг майин ҳалими кўпчилик- 
ка манзур бўлди. Лйниқса, дошқозонда дамлан- 
гаи 5,5 тоииалик ош иштирокчиларда катта қизи- 
қиш уйғотди,

Байрам арафасида ҳудудда 160 та ишлаб чиқа- 
риш ва хизмат кўрсатиш обьекти, 22 та китоб дўко- 
ии ишга туширилганлигининг ўзиёқ пилоят аҳли бу 
байрамни қаидай кайфиятда кутиб олганлигидаи 
дарак бериб турибди.

http://www.xs.uz

Ислоҳот
Юртимизда Наврўз 

байрами шукуху! 
кезмокда. Ушбу айём 
халқимиз манфаати ва 
турмуш фаровонлигини 
таъминлашга 
қаратилган эзгу 
ташаббус ҳамда 
тадбирлар билан 
уйғунлашиб кетгани, 
айникра, диққатга 
сазовордир.
Бинобарин, тўйга тўёна 
тайёрлашдек азалий 
анъанага кўра, 
“Ўзбекистон темир 
йўллари" акциядорлик 
жамияти жамоаси ҳам 
халқимизга ўзига хос 
туҳфа ҳозирлади. Яьни 
жорий йилнинг 20 март 
санасидан эътиборан 
Тошкент —  Урганч ва 
Тошкент — Нукус —  

Қўнгирот йўналишидаги 
йўловчи поездлари 
янги қурилган Бухоро —  

Мискин темир йўл 
линияси орқали 
ҳаракатланишни 
бошлади.

Ҳозирги вақггача Тошкент
— Урганч йўналишидаги 
поездлар 1027, Тошкент — 
Нукус — Қўнғирот линияси- 
да эса 1327 километр йўл 
босиб, Навоий — Учкудуқ — 
Мискин магистрали орқали 
ҳаракатланаётган эди. Янги 
лойиҳа туфайли поездлар 
қатнови қарийб 100 кило- 
метр қисқарди. Бу, албатта.

ЯНГИ ТЕМИР ЙЎЛ ЛИНИЯСИДА 
ЙЎЛОВЧИ НОЕЗДЛАР 
ХАРАКАТИ БОШЛАНДИ

вақт ҳамда сарф-харажат- 
ларни тежашга замин 
яратди.

Президентимиз Шавкат 
М ирзиёевнинг 2017 йил 
13 мартдаги “ Бухоро — 
Мискин темир йўл линияси- 
ни қуриш чора-тадбирлари 
тўғрисида”ги қарорига бино- 
ан, бунёд этилган янги ли- 
ниянинг умумий узунлиги

355 километрга тенг. Унинг 
335 километрида янги пўлат 
излар ётқизилган бўлса, 
20 километр масофадаги 
темир йўл тубдан таъмирлан- 
ди. Йўналишдан 121 сунъ- 
ий иншоот, 12 та кўприк ва
6 та йўлўтказгич ўрин олган. 
Шу билан бирга, йўналишда 
5 та станция ҳам барпо 
қилинди.

Ўтган йилнинг 1 декабри- 
дан эътиборан мазкур темир 
йўл орқали юк поездлари 
қатнови йўлга қўйилган эди. 
Эндиликда бу линиядан 
йўловчилар ўз манзиллари- 
га етказиб қўйилади. Аҳами- 
ятлиси, поездларнинг ҳара- 
катланиш вақти салкам
2 соат қисқаради. Қолавер- 
са, Тошкент — Саратов, 
Тошкент — Волгоград, 
Алмати — Нукус, Андижон — 
Урганч, Нукус — Урганч — 
Термиз йўнадишидаги 
поездлар ҳам янги темир 
йўл орқали қатнайди.

Темир йўлнинг иккинчи 
босқичида линия электр- 
лаштирилади. Натижада кел- 
гусида электропоездлар 
ҳамда юқори тезликда ҳара- 
катланувчи “Afrosiyob” поез- 
ди қатнови ҳам йўлга қўйи- 
лиши кўзда тутилган.

Дилшод УЛУҒМУРОДОВ, 
«Халқ сўзи» мухбири.

__J  Ҳасан ПАЙДОЕВ олган суратлар.

Ошмисан ош бўлди
Андижонда Наврўз байрами 

ўзгача руҳда ўтди. Ёшлар ма- 
рафонида қатнашган юзлаб йи- 
гит-қизларнинг бемашувлари- 
да ҳам ҳалқимизнинг ўзаро бир- 
дамлик фазилатлари намоён 
бўлди. Шунингдек, ошпазлар 
томонидан 2 тонна миқдори- 
даги палов дамланди.

Турмуш обод, 
кўнгиллар шод

Навоий вилоятида ўтказилган Шарқо- 
на янги йил тадбирларида ҳам халқ ўйин- 
лари, фольклор санъати, мусобақа ҳамда 
танловлар ташкил этилиши билан бирга^ 
ёши улуғ инсонлар ва ногиронлар ҳоли- 
дан хабар олинди. Айём муносабати би- 
лан 2 мингга яқин эҳтиёжманд оилалар, 
шу жумладан, 300 нафар ногиронлиги 
бўлган шахслар ҳамда ёлғиз қариялар хо- 
надонига давлат ва жамоат ташкилотла-. 
ри вакилларининг байрам совғалари би- 
лан кириб бориши уларнинг кўнглини 
обод қилди.

Истироҳат 
боғида 
катта тантана

Тобора чирой очиб бораётган Гулис- 
тон шаҳрининг истироҳат боғи бу йилги 
Наврўз тантаналари иштирокчиларини 
катта ўзгаришлар билан қарши олди. Чу- 
нончи, бу ерга ўрнатилган замонавий ат- 
тракцион мажмуи байрамда илк бор бо- 
лажонларга хизмат қила бошлади. Боғда 
одамларнинг сайилдан ҳар томонлама 
завқ олиши учун шароит яратилгани бар- 
чага хушнудлик улашди.

Ҳарбий хизматчиларга 
шинам уйлар

Қарши шаҳридаги “ Қашқадарё соҳи- 
ли" хиёбони байрам муносабати билан 
ўзгача қиёфа касб этди. Дарёнинг со- 
ҳиллари бўйлаб воҳа тарихи, миллий қад-

т Соғинч

риятлари, анъана ва маросимлари на- 
мойиш қилинди. Ўтовларда дўмбира чер- 
таётган бахшилар алп йигитларнинг ўзбе- 
кона ғуруридан, оридан сўзлади. Чанқо- 
вуз ноласи қалбларга сеҳрли сурур олиб 
кирди.

Наврўз арафасида Қарши шаҳрида 
ҳарбий хизматчилар учун қурилган янги 
кўп қаватли уйлар ўз эгаларига топши- 
рилди.

— Бу йилги Наврўз оиламизга унутил- 
мас севинчлар бахш этди, — дейди Ақида 
Н осирова . — Куни кеча зам онавий 
талаблар асосида бунёд этилган уч 
хонали уйга эга бўлдик.

Қўлигул чеварларга 
иш ўринлари

Байрам арафасида Жиззах вилояти- 
да ҳам янги объект ва корхоналар ишга 
туш и р и л д и . М асалан , д а в л а ти м и з  
раҳбари таш аббуси асосида амалга 
оширилаётган “Обод қиш лоқ” дастури 
доирасида Дўстлик туманидаги “ Манас” 
қишлоғида жами 216 та иш ўрнига эга 
иккита тикувчилик корхонаси фаолияти 
йўлга қўйилди. Вилоят бўйича олади- 
ган бўлсак, янги очилган бу каби кор- 
хона ҳамда объектлар сони жуда кўп. 
Буларнинг ёнига давлат ва жамоат таш- 
килотлари томонидан амалга оширил- 
ган хайрли ишларни қўшсак, жиззахлик- 
лар учун Наврўзи олам нечоғли шодиё- 
нага айланганини илғаб олиш қийин 
эмас.

«Халқ сўзи» мухбирлсри  
хабарлари асосида тайёрланди.

Абдулло ОРИПОВ,
Ўзбекистон Қаҳрамони, халқ шоири.

Мен нечун севаман 
Узбекистонни

Мен нечун севалшн Ўзбекистонни,

Тупроғин кўзимга айлаб тўтиё.

Нечун ватан, дея еру осмонни,

Муқаддас атайман, атайман танҳо.

Аслида дунёда танҳо нима бор?

Пахта ўсмайдими ўзга элда ё?
Ёки қуёиши севгимга сабаб?

Ахир қуёшли-ку, бутун Осиё.

Мен нечун севаман Ўзбекистонни,

Боғларин жаннат, деб кўз-кўз этаман.
Нечун ардоқларкан тупроғини мен,
Ўпаман, тупроғинг бебаҳо, Ватан!

Аслида тупроқни одил табиат,

Тақсим айлаган-ку, ер юзига тенг 
Нечун бу тупроқ, деб йиғлади Фурқат,

0, Қашқар тупроғи, қашшоқмидинг сен?

Мен нечун севаман Ўзбекистонни?

Сабабин айтгин, десалар менга.

Шоирона, гўзал сўзлардан олдин,

Мен таъзим қиламан она халқимга:

Халқим, тарих ҳукми сени агарда,

Мангу музликларга элтган бўлсайди, 
Қорликларни макон этган бўлсайдинг,
Меҳрим бермасмидим ўша музларга?

Ватанлар, Ватанлар,

Майли, гулласин,

Боғ унсин мангулик музда ҳам, аммо,

Юртим, сени фақат бойликларинг чун 
Севган фарзанд бўлса, кечирма асло!

Р Е К Л А М А  У Р Н И Д А rr* т -  :r

Ватанимиз аҳлини 
Наврўз —  умумхалқ байрами билан 

самимий қутлайди!
Сизларга мустаҳкам соғлиқ, оилавий хотиржамлик, 

она-диёримизнинг равнақи йўлидаги фаолиятингизда 
янгидан-янги муваффақиятлар тилайди. ч

Фурсатдан фойдаланиб, миллий валютадаги 
янги омонат турини таклиф этади:

«Кўклам ифори»

Фоиз ставкаси — йиллик 16 фоиз.
Маблағлар 6 ойдан 12 ойгача бўлган 

муддатга қабул қилинади.
Омонатга ҳисобланган фоизлар 

ҳар ойда тўлаб берилади.

т AGROBANR

Сизнинг омонатларингиз Фуқарбларнинг 
банклардагй омонатларини кафолатлаш 

фонди томонидан кафолатланадиГ

Мурожаат учун телефонлар:,

(+99871) 150-93-39, 
150-72-58.,

www.qqb.uz

«Кишлоқ курилиш банк» 
фаровон қаётингиз 

хизматида!

- t
ШХизматлар лицензияланган.

Барчангизга 
соғлиқ-омонлик, 

бахту саодат ҳамда 
хонадонингизга файзу

тилаймиз.
\ \

•V.

H AM KO RBAN K
BIRGALIKDAYUKSALISH SARI

www.hamkorbank.uz

24ВЯ/129 Хизматлар лицензияланган.

0  0- 800- 1- 200-200
ЎЗБЕКИСТОН БЎЙИЧА ҚЎНҒИРОҚЛАР БЕПУЛ

билан чин дилдан табриклайди!

Сизларга эзгулик, сиҳат-саломатлик, 
f хопадонингизга тинчлик-тотувлик, қут-барака, 

бахт-саодат, бунёдкорлик ишларингизда 
улкан зафарлар тилайди!.

_  « i m m  ЕКО AGRO»
корхонаси Нови-Сад дала ва полиз 
экинлари институтида (NS SEME) 

^  етиштирилган донли,
Н Н К  .1) мойли ва озуқа экинларининг 

' Ш  уруғларини
таклиф этади:

0
МАККАЖЎХОРИ УРУҒЛАРИ 
КУНГАБОҚАР УРУҒЛАРИ 
ХАШАКИ ЛАВЛАГИ ВА 
ҚАНД ЛАВЛАГИ УРУҒЛАРИ 
СОРГОУРУҒИ

Уруглпр синопллрдан 
муппффпқинтли y irim  ип сифпт 

ссртификптлприг.1 э гл .

МУВАФФАҚИЯТ 
УРУҒЛАРИНИ ЭКИНГ!
Мурожллт учун голпфонлар; 

(199097) 730-10-27, 755-02-55, 
130-51-21, (I99B94) lfiO -27-24. j 

Ф л к с :(0-371) 150-15-09. !

Халқ сўзи

Народное слово
МУАССИСЛАР:

Узбекистон Республикасн Олий Мажлисн 
Қонунчилик палатаси Кенгаши, Ўзбекистон Республикаси 

Олий Мажлиси Сепати Кенгаши ва 
Узбекистон Республикаси Вазирлар Маҳкамаси 

‘x r z fT ia ..i _ i  I— L._t "L-I"

Бош муҳаррир Ўткир РАҲМАТОВ
^  n x m  Г"Т Г—т r--t г-п  г - г

Таҳрирнатга н д га н  қ|л(1М1лар т>қри1 «ялинмаИлн 
му»лляфг« қайтарнлмайдн.

2008 йил 15 январда Ўзбекистом Матбуот na ахборот агентлигида 0001-рақам билан 
рўйхатга олинган. Нашр индекси -  229. Буюртма Г -  345. 139 974 иусхада босилди, 

ҳажми -  2 табоқ. Офсет усулида босилган. Қоғоз бичнми А -2 . Бақоси келишилган иархда.
»1 t i I » I I  i  T  у ч - r -r  1 > t i t
Газегамиз хдцидаги маълумтла^и юклаб олиш w h  ОН-»адини телаумингиз оршпи сианер цилинг, ^

ТЕЛЕФОНЛАР:
Девоихоиа (0-371) 233-52-55;

Котибтт (0-371) 233-10-28; Эмотар (0-371) 232-11-15. 
i:n  L- л т ~т :п  t —i t -i r  t ;

II

" М  l _ t  I I I  I I  I  I I I 1 Т - Г Т

Г~ Г  r—r 1—I - r - i  1—1 m

Г а т а и н н г  е ткаж б  берилншн учуи овуиаии 
____расмнШлаштиргаи таш аилот жааобгар.

Г а и т а  таҳририат ко нп1.|ат(р мар«а)ила терилдн ҳамда оператор 
______________ ^ В е г м у р а т о а  томаиндан саҳнфалаиди,

Газетанннг полнграфнк жнҳатдая сифатли чоп зтнлишнга 
1Парқ иашриСт-матбаа акцнадорлик компаииаси масъул. 

Босмаиоиа телефоии; (0 -3 7 1 ) 2 3 3 - I I -0 7 .

• МАИЗИЛИМИЗ:
100000,

Тошкент 1наҳри, 
Матбуопилар кўчаси, 32-уй.

Ийвбатчн муҳаррнр — 3. Худойшукуроп, 
И йвбапн — Д. Улуғмуродив.
Мусаҳҳиҳ — UI. Машраббосв.

ш : . | ..I, ,1 i : : r a  i
<Шарқ» нашриёт-матбаа акциядорлик компанияси босмахонаси. Корхона манэили: 
«Буюк Турон» кўчаси, 41. ЎзА якуни -  21.10 Тонширилди -  23.35 12 3 4 5

t

http://www.xs.uz
http://www.hamkorbank.uz

